
KISWAHILI

Karatasi ya 3

FASIHI

Muda: Saa 2 ½

FORM 4

KIDATO CHA 4 JARIBIO LA MWISHO
MAAGIZO

(a) Jibu maswali manne pekee.

(b) Swali la kwanza in la lazima.

(c) Maswali hayo mengine matatu yachaguliwe kutoka sehemu nne zilizobaki, yaani; Tamthilia, riwaya, Hadithi Fupi na Fasihi Simulizi.

(d) Usijibu maswali mawili kutoka sehemu moja.

(e) Majibu yote lazima yaandikwe kwa lugha ya Kiswahili.

(f) Karatasi hii ina kurasa nne zilizopigwa chapa.

(g) Watahiniwa ni lazima wahakikishe kuwa kurasa zote za karatasi hii zimepigwa chapa sawasawa na kwamba maswali yote yamo.

Karatasi hii ina kurasa 4 zilizopigwa chapa. Watahiniwa ni lazima waangalie kama kurasa zote za karatasi hii zimepigwa chapa sawasawa na kuwa maswali yote yamo.
SEHEMU: USHAIRI
1. Lazima 

Soma shairi lifuatalo kisha ujibu maswali.

Tupinge ugaidi

Machozi yatumwaika, kucha twazika wendani, 

Roho zetu zatutoka, twaishia kaburini,

Machozi yatudondoka, maafa hadi vyuoni,

Ugaidi tupingeni, tuidumishe amani.

Nyoyo zetu zachomeka, kwa uchungu na huzuni,

Ni risasi zapasuka, kila pahali nchini,

Ni juzi yalifanyika, Garissa Mpeketoni,

Ugaidi tupingeni, tuidumishe amani.

Sote tukijumuika, kuidumisha amani,

Utaisha kwa hakika, ugaidi taifani,

Tujue lotuzunguka, tumfahamu ni nani,

Ugaidi tupingeni, tuidumishe amani.

Yapaswa kuhamasika, vijana tujichungeni,

Ugaidi kuepuka, kutongia makundini,

Pamoja kuwajibika, na mbali tuutupeni,

Ugaidi tupingeni, tuidumishe amani.

Tukitaka kuepuka, maafa vitongojini,

Ni umoja kuushika, polisi na insani,

Ugaidi tutazika, na mbali kuutupeni,

Ugaidi tupingeni, tuidumishe amani.

Hali itaimarika, Kenya iwe na amani,

Sote tukishughulika, nyumba kumi vijijini,

Tupatiliapo shaka, turipoti vituoni,

Ugaidi tupingeni, tuidumishe amani.

Tamati tumeshafika, ughani wetu mwishoni, 

Yapaswa kuunganika, ugaidi tupingeni,

Tutaisha kuondoka, tusipotia manani,

Ugaidi tupingeni, tuidumishe amani.

a) Eleza dhamira ya mtunzi wa shairi hili 





(alama 2)
b) Kwa kurejelea ubeti wa pili eleza umuhimu wa aina mbili za uhuru wa kishairi alioutumia mshairi







(alama 4)
c)  Fafanua mambo manne ambayo mzungumzaji nafsineni  anazopendekeza ili kudumisha amani









(alama 4)
d) Andika  ubeti wa tatu kwa lugha nathari 





(alama 4)
e) Eleza muundo wa shairi hili 






(alama 4)
f) Bainisha toni ya shairi hili






(alama 2)
SEHEMU B: RIWAYA
K. Walibora: Kidagaa Kimemwozea 

Jibu swali la 2 au 3

2. Wahusika Amani na Imani wamesawiriwa kama shilingi kwa ya pili. Thibitisha.
    (alama 20)
3. ...ndoto ya  uhuru barani Afrika imegeuka kuwa jinamizi.  Jadili kauli hii kwa mujibu wa riwaya Kidagaa Kimemwozea.





          (alama 20)
SEHEMU C: TAMTHILIA

T. Arege: Mstahiki Meya

Jibu swali la 4 au la 5

4. “ Tumechoka kudhalilishwa

Na daima kupuuzwa

Tunataka kusikilizwa

Na maslahi yetu kuangaliwa”
a) Eleza muktadha wa dondoo hili 






(alama 4)
b) Kwa kurejelea tamthilia, onyesha jinsi wanyonge wananavyodhalilishwa.     (alama 16)
5. Eleza namna mbinu zifuatazo zilivyotumiwa na mwandishi  wa tamthilia ya Mstahiki Meya.








          (alama 20)
i) Dhana ya utatu

ii) Taswira 
SEHEMU D: HADITHI FUPI

K. Walibora na S.A. Mohamed: Damu Nyeusi na Hadithi nyingine

Jibu swali la 6 au la 7

6. “Nyumbani ni nyumbani ingawa pangoni”

a) Bainisha tamathali ya usemi inayojitokeza katika kauli hii 


(alama 2)
b) Tetea kauli hii kwa mujibu wa hadithi “Damu Nyeusi”

          (alama 18) 
7. Kwa kurejelea hadithi zozote tano katika diwani ya Damu Nyeusi na Hadithi nyingine, jadili nafasi ya mwanamke.





          (alama 20)
SEHEMU E: FASIHI SIMULIZI

8. a) Fafanua njia zozote nne zinazotumika katika ukusanyaji data ya fasihi simulizi. 

(alama 8)
        b) Majigambo ni nini







(alama 2)
        c) Jadili sifa tano bainifu za majigambo




          (alama 10)

